
ТАҚРИЗИ
муассисаи пешбар - МДТ “Донишгоҳи давлатии Кӯлоб ба номи 

Абуабдуллоҳи Рӯдакӣ” ба диссертатсияи Собирова Уғулбӣ Садулоевна дар 

мавзуи «Нақш ва мавқеи омонимҳо дар забонҳои гуногунсохт (дар асоси 

фарҳангҳои тафсирӣ ва луғатҳои дузабонаи англисӣ-тоҷикӣ, тоҷикӣ- 

англисӣ)» барои дарёфти дараҷаи илмии номзади илми филология, аз рӯйи 

ихтисоси 10.02.20-Забоншиносии муқоисавӣ-таърихӣ, қиёсӣ ва муқоисавй

Рисолаи номзадии Собирова Уғулбӣ Садулоевна оид ба баррасӣ 
намудани муқоисаи омонимҳо ва таҳлили маъноии онҳо дар забоншиносии 
муқоисавй дар асоси мабнои луғатҳои тафсирии дузабонаи англисй-тоҷикӣ ва 

тоҷикӣ-англисӣ мавриди таҳқиқоти илмӣ қарор гирифтааст.
Дар натиҷаи ин, диссертатсияи Собирова Уғулбӣ Садулоевна ҷиҳати 

мушаххар намудани мавқеи омонимҳо дар забонҳои гуногунсохт дар асоси 
фарҳангҳои тафсирӣ ва луғатҳои дузабонаи англисӣ-тоҷикӣ, тоҷикӣ- 
англисӣ мавриди пажуҳиши илмӣ асоснок гардидааст.

Мубрамии мавзуи таҳқиқот ба он равона гардидааст, ки муҳаққиқ ба 
рушди лексикаи забонҳои муқоисашаванда ҳангоми тарҷумаи хаттӣ ва шифоҳӣ 
аҳаммияти аввалиндараҷа дода, сохт ва мавқеи омонимҳоро дар забонҳои 
гуногунсохт дар асоси фарҳангҳои тафсирии англисй ва тоҷикй аз рӯйи нуктаи 
назария ва амалия пажуҳиши илмӣ намудааст.

Дараҷаи таҳқиқот мавзуъ. Дар заминаи таҳқиқот ва мавқеи омонимҳо 

дар асоси фарҳангҳои тафсирию-луғавии дузабона мавзуи илмии Собирова У.С. 
басо доманадор буда, паҳлуҳои мухталифи тафсири луғатҳои омонимҳо дар 
забонҳои муқоисавӣ басо густурда мебошад. Бояд гуфт, ки роҷеъ ба омӯзиши 
падидаи омонимия ва масоили марбут ба он таҳқиқотҳо ҳанӯз дар асри 



XIX оғоз ёфта буд ва таҳқиқотҳои зиёде аз ҷониби забоншиносони 
ватаниву хориҷӣ анҷом дода шудаанд. Аз ҷумла: О. Есперсен, Л.А. 
Булаховский, С. Улман, А.И. Смирнитский, И.В. Арнолд, Ш. Балли, О.С. 
Ахманова, , В.В. Виноградов, А.А. Реформатский, Л.В. Малаховский, Н.П. 
Колесников, Ш. Рустамов, М. Норматов, Ҳ. Маҷидов, О. Давлатов, М.Н. 
Ахмедова, М.Т. Каримова, С.С. Ҷоматов, Г.Н. Сидиқова, Ш. Кабиров, М. 
Алламурадова ва дигаронро дохил кардан мумкин аст.

Робитаи таҳқиқот бо барномаҳо (лоиҳаҳо) ва мавзуъҳои илмӣ. 

Таҳқиқоти диссертатсионӣ бо “Барномаи давлатии такмили таълим ва 
омӯзиши забонҳои русӣ ва англисӣ дар Ҷумҳурии Тоҷикистон барои давраи 
то соли 2030 (аз 30 августи соли 2019, №438)” алоқаманд дошта, инчунин 
ба мавзуъҳои илмии даврони муосир дар масири омӯзиши фанҳои 
забоншиносӣ, тарҷумашиносӣ, луғатнигорӣ, ҳамчунин назария ва амалияи 
тарҷума кумак менамояд. Зикр кардан бамаврид аст, ки диссертатсия ба 
сархати 9-уми Қарори Ҳукумати Ҷумҳурии Тоҷикистон аз 26.09.2020, №503 
(“Самтҳои афзалиятноки таҳқиқоти илмӣ ва илмию техникӣ дар Ҷумҳурии 
Тоҷикистон барои солҳои 2021-2025”) иртибот дорад.

ТАВСИФИ УМУМИИ ТАҲҚИҚОТ

Мақсад ва вазифаҳои таҳқиқот. Хддафи таҳқиқоти диссертатсионии 
мазкурро масъалаи марбут ба мавзуи омонимия дар забонҳои англисӣ ва 
тоҷикӣ, нақш ва мавқеи он бо шарҳу тафсири луғатҳои гуногун фаро 
гирифтааст.

Вазифаҳои таҳқиқоти рисолаи диссертатсионӣ барои ноил гардидан 
ба мақсадҳои дар пешгузошташуда иҷрои вазифаҳои зеринро аз ҷониби 
муҳаққиқ тақозо менамояд:

■ таҳқиқ ва муайян кардани мафҳуми омонимия дар забонҳои англисй 
ва тоҷикй;

■ омилҳои асосии пайдоиш ва ташаккули калимаҳои омонимӣ дар 
забонҳои англисй ва тоҷикӣ;

■ муайян кардани таносуби омонимҳо ва полисемия (сермаъноӣ) дар 
забонҳои англисӣ ва тоҷикӣ;

Объекти таҳқиқот фарогири нақш ва мавқеи омонимҳо дар забонҳои 
гуногунсохт дар асоси фарҳангҳои тафсирӣ ва луғатҳои дузабонаи англисӣ- 
тоҷикӣ, тоҷикӣ-англисй дар шакли муқоисавӣ мебошад.

Предмети таҳқиқот. Муқоиса ва баррасии омонимҳо дар асоси 
фарҳангҳои «Oxford Advanced Learner’s Dictionary»-n A.C. Ҳорнби, «Longman 
American Advanced Dictionary» ва «Фарҳанги тафсирии забони тоҷикй», 
«Фарҳанги англисӣ-тоҷикӣ»-и А. Мамадназаров ва «Фарҳанги англисй- 
тоҷикй»-и П. Ҷамшедов ба ҳайси предмети таҳқиқот мавриди баррасй 
қарор дода шудааст.

Асосҳои назариявии таҳқиқот. Дар диссертатсияи Собирова У.С. 
сарчашмаҳое, ки дар рафти омӯзиш ва баррасии масъалаҳои марбут ба 
рисола ба таълифоти забоншиносоне чун В.В. Акуленко, Т.С. Амиреджиби, 
Л.И. Борисова, Р.А. Будагов, Б. Абдулазизова, Ҳ. Маҷидов, А.А. Муминов, 
М. Алламурадова, С.Ҷоматов ва дигарон сарчашма гирифтааст.

Асосҳои методологии таҳқиқот. Диссертатсияи мазкур дар асоси 
методҳои муқоисавӣ-таърихӣ, типологй, таҳлили сохторӣ, семантикӣ, 
этимологӣ, луғавӣ, грамматикӣ, тасвирӣ ва амсоли инҳо таълиф 
гардидааст.

Сарчащмаҳои таҳқиқот. Ҳангоми таълиф диссертатсия ба «Фарҳанги 
тафсирии забони тоҷикй» (иборат аз ду ҷилд), «Фарҳанги англисй-тоҷикй» 
А. Мамадназаров, «Фарҳанги англисӣ-тоҷикӣ ва тоҷикӣ-англисй» П. 
Ҷамшедов ва дигар сарчашмаҳо асоснок гардидааст.

Навгонии илмии таҳқиқот. Дар диссертатсияи мазкур нахустин 
маротиба хусусиятҳои маъной ва сохтории масъалаи нақш ва мавқеи 
омонимҳо дар забонҳои гуногунсохт дар асоси луғату фарҳангҳои тафсирии 
англисӣ ва тоҷикй, луғатҳои дузабонаи англисӣ-тоҷикӣ ва тоҷикӣ-англисӣ 
мавриди таҳқиқи муқоисавӣ қарор гирифтааст.

Нуқтаҳои асосии ба ҳимоя пешниҳодшаванда:

1. Дар забонҳои англисӣ ва тоҷикӣ омонимҳои лексикӣ калимаҳое 
мебошанд, ки шакли навишт ва овозии якхела дошта, ба як ҳиссаи нутқ 
мансубанд;

2. Омонимҳои лексикӣ, грамматикӣ ва лексикӣ-грамматикӣ дар ду 
забони муқоисашаванда аз ҳамдигар тафовут доранд. Яке аз вижагиҳои 
фарқкунанда дар он аст, ки омонимҳо дар забони тоҷикй ҳангоми дар 
ҷумлаҳо истифода бурдан метавонанд, бандаки изофии -и, пасванди -ӣ ва ё 
пасоянди «-ро» қабул кунанд ва шакли яке тағйир ёбад. Дар забони англисӣ 
ин ба омонимҳо хос нест;

3. Ҷанбаҳои назарй ва таърихи пайдоиши зуҳуроти омонимияро, ки бо 

марҳилаҳо муайян гардидаанд.
Аҳаммияти назарии таҳқиқот. Аҳаммияти назарии таҳқиқот дар он 

зоҳир мешавад, ки ҳалли вазифаҳои дар пешгузошта имконият медиҳанд, 
ки хусусиятҳои омонимҳо тавассути фарҳангҳои тафсирй ва луғатҳои 

дузабонаи забонҳои тоҷикӣ ва англисй пурратар дарк карда шудаанд.
Аҳаммияти амалии таҳқиқот дар он аст, ки натиҷаҳои таҳқиқот 

метавонанд, ҳангоми омода ва хондани лексияҳо оид ба лексикология ва 
типологияи муқоисавии забонҳои англисй ва тоҷикй, муқаддимаи 
забоншиносӣ ва забоншиносии умумӣ истифода шаванд.

Мутобиқати мавзуи диссертатсия бо шиносномаи ихтисоси илмӣ.

Диссертатсия дар мавзуи “Нақш ва мавқеи омонимҳо дар забонҳои 
гуногунсохт” .(дар асоси фарҳангҳои тафсирӣ ва луғатҳои дузабонаи 
англисй-тоҷикӣ, тоҷикӣ-англисӣ) ба доираи мавзуъ ва масъалаҳои таҳқиқии 
шиносномаи ихтисоси илмии 10.02.20 - Забоншиносии муқоисавй-таърихй, 

қиёсй ва муқоисавй мувофиқат мекунад.
Саҳми шахсии муҳаққиқ. Саҳми шахсии довталаби дарёфти илмй дар 

таҳқиқот дар он зоҳир мегардад, ки масъалаҳои асосии мавқеи омонимҳо 
дар забонҳои гуногунсохт таҳрезӣ намуда, зимни омӯзиши амиқи маводи 
таҳқиқшаванда бори аввал нақш ва мавқеи омонимҳоро дар забонҳои 
англисӣ ва тоҷикӣ дар асоси фарҳангу луғатҳои тафсирии дузабона 
мавриди таҳлилу таҳқиқи ҳамаҷониба қарор дода, онҳоро аз рӯйи мавқеъ 
ва аломатгузорй, фарқияту умумият дар фарҳангҳои англисӣ-тоҷикии П. 
Ҷамшедов ва А. Мамадназаров муайян кардааст.

Тасвиби амалии натиҷаҳои таҳқиқот. Диссертатсия дар ҷаласаи 
кафедраи забони англисӣ ва типологияи муқоисавии факултети забонҳои 
Осиё ва Аврупои Донишгоҳи миллии Тоҷикистон мавриди муҳокима қарор 
гирифта, ба ҳимоя пешниҳод шудааст (суратҷаласаи №4, аз 22.11.2022). 
Ҳамзамон, нукоти муҳимми диссертатейя дар конференсияҳои 
байналмилалӣ, ҷумҳуриявй ва дигар конференсяҳои донишгоҳй ба шакли 
гузориш баён шудаанд.

Нашри таълифоти илмӣ дар мавзуи диссертатсия. Мазмуну 
мундариҷаи асосии диссертатсия дар 13 мақола: 4 мақола дар маҷаллаҳои 
таъйиднамудаи Комиссияи олии аттестатсионии Федератсияи Россия ва 
Комиссияи олии аттестатсионии назди Президенти Ҷумҳурии Тоҷикистон, 2 

мақола дар маҷмуаи конференсияи байналмилалй ва 5 мақола дар маҷмуаи 

конференсияи ҷумҳуриявй, 1 мақола дар маҷаллаи байналхалқии илмӣ- 
амалии ENDLESS LIGHT in SCIENCE, 1 мақола дар маҷаллаи Паёми Осиё 
ва луғатнома бо номи “Фарҳанги омонимии англисӣ-тоҷикй” ба чоп 
расондаи муаллифи рисола инъикос ёфтаанд.

Ҳаҷм ва сохтори диссертатсия. Диссертатсияи мазкур таҳти унвони 
“Нақш ва мавқеи омонимҳо дар забонҳои гуногунсохт” (дар асоси 
фарҳангҳои тафсирӣ ва дузабонаи англисӣ-тоҷикӣ, тоҷикӣ-англисӣ) аз 
муқаддима, ду боб, хулоса, рӯйхати адабиёт ва замимаҳо иборат буда, дар 
маҷмуъ 177 саҳифаро дар бар мегирад.

МУНДАРИҶАИ АСОСИИ ДИССЕРТАТСИЯ

Дар муқаддимаи диссертатсияи Собирова У.С. роҷеъ ба мубрамии 
мавзуи таҳқиқот, дараҷаи омӯзиши мавзуъ, робитаи таҳқиқот бо барномаҳо 

ва мавзуъҳои илмӣ, мақсад ва вазифаҳои таҳқиқот, объекти таҳқиқот, 
предмети таҳқиқот, асосҳои назариявии таҳқиқот, асосҳои методологии 
таҳқиқот, сарчашмаҳои таҳқиқот, навгониҳои илмии таҳқиқот, аҳаммияти 
назариявии таҳқиқот, аҳаммияти амалии таҳқиқот, мутобиқати мавзуи 
диссертатсия бо шиносномаи ихтисоси илмӣ, саҳми шахсии довталаби 
дараҷаи илмӣ дар таҳқиқот, тасвиби амалии натиҷаҳои таҳқиқот, нашри 

таълифоти илмӣ дар мавзуи диссертатсия ва ҳаҷми сохтори диссертатсия 
маълумот дарҷ гардидаанд.

Боби якуми диссертатсия доир ба «Масъалаҳои назарии омонимия дар 

забонҳои англисй ва тоҷикӣ», ки аз панҷ зербобҳо иборат буда, ақида, 
андеша ва назарияҳои олимони ватаниву хориҷӣ оид ба омонимия, ки хеле 
муҳим арзёбӣ шудаанд, мавриди пажуҳиш қарор гирифтаанд.

Дар зербоби якуми боби мазкур «Муайян кардани мафҳуми омонимия 

дар забонҳои англисӣ ва тоҷикӣ» баррасй шуда, хусусияти омонимия, ки дар 
ҳамаи забонҳо мушоҳида мешавад, дар ин зербоб баррасӣ гардидааст.

Дар зербоби дуюми боби якум «Омилҳои асосии пайдоиши омонимҳо 

дар забонҳои англисӣ ва тоҷикӣ» ном дорад, таваҷҷуҳи диссертант ба 
таҳқиқи сабабҳо ва омилҳои пайдоиши омонимҳо дар забонҳои англисй ва 
тоҷикй равона гардида, муҳаққиқ ба пайдоиши омонимҳо, ки ба 
сермаъношавии калимаҳо таваҷҷуҳ намуда, дар натиҷаи инкишофи 
нодурусти маънои калимаҳо андешаҳои таҳқиқотии худро баён намудааст.

Зербоби сеюми боби аввали рисола «Таҳлили этимологии омонимҳо 

дар забони англисӣ» ном дорад. Дар он муҳаққиқ андешаҳои назариявии 
муҳаққиқони хориҷиро таҳқиқ намуда, ба масоили пайдоиши калимаҳои 
“sound-садо, овоз”, “story-накд, ҳикоя, storey-ошёна”, “bom-таваллудшуда” ва 
ба амсоли инҳо хусусияти типологии омонимҳоро дар забони англисӣ баррасӣ 
намудааст.

Зербоби чоруми боби аввал «Таносуби омонимҳо ва полисемия 

(сермаъноӣ) дар забонҳои англисӣ ва тоҷикӣ» унвон дошта, ба таҳқиқи 
таносуби омонимия ва полисемия дар забонҳои муқоисашаванда бахшида 
шудааст.

Зербоби панҷуми боби якум «Омилҳои пайдоиши омонимҳои 

байнизабонӣ» ном дорад, ки дар ин зербоб муҳаққиқ ба масъалаи пайдоиши 
калимаҳои омонимҳои байнизабонӣ аз рӯйи сарчашмаҳои назарии олимони 
забоншиносони муқоисавй мавриди таҳқиқот қарор гирифтааст.

Боби дуюми диссертатсия таҳти унвони «Инъикоси омонимия дар осори 

луғатнигорӣ дар забонҳои гуногунсохт» (дар асоси фарҳангҳои тафсирӣ ва 

дузабонаи англисӣ-тоҷикӣ, тоҷикӣ-англисӣ) ном гирифта, он аз панҷ зербоб 
иборат аст.

Зербоби якуми боби дуюм «Инъикоси омонимҳои лексикӣ, грамматикй 

ва лексикӣ-грамматикӣ дар луғатҳои англисй-тоҷикӣ» унвон гирифта, дар 
он хусусияти инъикос ёфтани омонимҳои дар асоси фарҳангҳои 
байнизабонии олимони ватанӣ хусусан фарҳангҳои англисӣ-тоҷикии А. 
Мамадназаров ва П. Ҷамшедов мавриди таҳлил қарор гирифтаанд.

Зербоби дуюми боби дуюм бошад, дар бораи «Омонимҳои нопурра 

(омофон, омограф, омоформа) ва роҳҳои ташаккули онҳо дар забонҳои 

англисӣ ва тоҷикӣ» номгузорӣ шуда, диссертант ба се шакли омонимҳои 
нопурра - омофон, омограф, омоформа ва роҳҳои ташаккулёбии онҳо дар 
забонҳои англисӣ ва тоҷикӣ диққати махсус зоҳир намудааст.

Зербоби сеюми боби дуюм ба масъалаҳои «Роҳу усулҳои инъикоси 

омонимия дар фарҳангҳои тафсирии забонҳои англисӣ ва тоҷикӣ» бахшида 
шуда, диссертант роҳу усулҳои инъикоси омонимҳоро дар луғатҳои 
тафсирии англисии «Oxford Advanced Learner’s Dictionary», «Longman 
American Advanced Dictionary» ва «Фарҳанги тафсирии забони тоҷикӣ» 

мушаххас намудааст.
Зербоби чоруми боби дуюм «Роҳу усулҳои иньикоси омонимия дар 

луғатҳои англисй-тоҷикӣ» ном дошта, бо таҳлилу таърихи фарҳангҳои 
англисӣ-тоҷикй оғоз мешавад, ки дар он инъикоси калимаҳои bit-nopa, 
порча, луқма, кулча, bit by bit- ба тадриҷ, тадриҷан, for a bit-барои муддати 
кутоҳ, not a bit-ҳеҷ, аслан, абадан, quite a bit-микдори зиёд, Cheap- арзон, 
Foil-фолга ва дигаронро таҳқиқоти ҳамаҷониба намуд.

Дар зербоби панҷуми боби дуюм «Роҳу усулҳои инъикоси омонимия 

дар луғатҳои тоҷикӣ-англисй» ном гирифта, дар ин зербоб диссертант дар 
бораи тафсири луғатҳои омонимҳо дар забонҳои тоҷикӣ ва англисй 
маълумот додааст.

Қайд кардан ба маврид аст, ки муқоисаи омонимҳо ва таҳлили 
маъноии онҳо дар забонҳои тоҷикӣ ва англисӣ дар диссертатсияи 
Собирова У.С. ҷамъбаст гардида, аз ин натиҷа, пайдоиши омонимҳо ва 

мавқеи онҳо дар тафсири луғатҳои дузабонаи англисӣ-тоҷикӣ ва тоҷикй- 
англисӣ мавриди пажуҳиши илмӣ қарор гирифтаанд.

Автореферати диссертатсия дар сатҳи хуби илмӣ таҳия гардида, ба 
мазмуни диссертатсия мувофиқ ва тасаввуроти аниқро доир ба моҳияти 
таҳқиқоти гузаронидашуда ва натиҷаҳои бадастовардаи муаллиф медиҳад. 
Мақолаҳои нашрнамудаи Собирова У.С. муҳтавои асосии таҳқиқоти 
диссертатсиониро инъикос мекунанд.

Эродҳо ба кори диссертатсияи Собирова У.С. Дар баробари 
дастовардҳои муҳими зикршуда, диссертатсия ва автореферати он аз 
камбудиву норасоиҳо низ холй нест, ки зикри онҳо барои такмили минбаъдаи 

таҳкиқоти диссертатсионӣ муфид хоҳад буд, аз ҷумла:
1. Ҳангоми таҳқиқот дар саҳифаҳои 4, 8, 14, 15, 25, 26, 37, ва 124 

хатогиҳои техникй ба назар мерасанд;
2. Ҳангоми истифода бурдани нишондоди сарчашмаҳои муҳаққиқон дар 

диссертатсия, диссертант ду шакли истифодабарии сарчашмаҳоро 
нишонрас намуд, ки аз маҷрои истифодабарии ягонавии сарчашмаҳо 
баромадааст. Масалан; дар саҳифаҳои диссертатсия ҳангоми истифодаи 
сарчашмаҳои олимони ватаниву хориҷй чунин шакл дарҷ ёфтаанд; [70,130], 
ноустувории ҳошияи сарчашмаҳо дар саҳ. 75 [Малаховский, Степанова, 2009; 
Корчагина 1984, 97-104], саҳ. 77 [Айнӣ 2009, 190], саҳ. 88 [Карим, 21], саҳ. 95 

[Информант] ва саҳ. 112 [Ҷамшедов, 63];
3. Муаллиф дар пажуҳиши хеш назару андешаҳои муҳаққиқони 

ватаниву хориҷиро роҷеъ ба нақш ва мавқеи омонимҳо тафсир додааст, 
аммо мавқеи худро дар баъзе ҳолат баён накардааст;

4. Дар матни диссертатсия ва автореферати он ғалатҳои грамматикй, 
имлоӣ, техникӣ ва дар баъзе ҳолатҳо риоя нашудани муқаррароти қоидаҳои 
ба тозагӣ ба тасвибрасидаи имлои забони тоҷикӣ ба назар мерасад, ки 

ислоҳи онҳо барои боз ҳам беҳтар шудани сифати кор мусоидат хоҳад кард.

Автореферати диссертатсия бо забонҳои тоҷикӣ ва русй мазмуну 

мундариҷаи корро пурра инъикос намуда, ба талабот ҷавобгӯ аст.

Зикр кардан ба маврид аст, ки дар маҷмуъ норасоиву ғалатҳои 
зикргардида ба мазмуну мундариҷа, арзиши илмии таҳқиқоти 
диссертатсионӣ ба ягон ваҷҳ халал ворид намесозанд.

ХУЛОСА
Диссертатсияи Собирова Уғулбӣ Садулоёвна дар мавзуи «Нақш ва 

мавқеи омонимҳо дар забонҳои гуногунсохт (дар асоси фарҳангҳои тафсирӣ 

ва луғатҳои дузабонаи англисӣ-тоҷикӣ, тоҷикй-англисӣ)» таҳқиқоти илмии 
ба анҷомрасида буда, ба талаботи «Тартиби додани дараҷаҳои илмй», ки бо 
қарори Ҳукумати Ҷумҳурии Тоҷикистон аз 30.06.2021, №267 ба тасвиб 
расидааст, ҷавобгӯ аст ва муҳаққиқи он Собирова Уғулбӣ Садулоевна 

сазовори дарёфти дараҷаи илмии номзади илми филология аз рӯйи 

ихтисоси 10.02.20 - Забоншиносии муқоисавӣ-таърихӣ, қиёсӣ ва 

муқоисавӣ мебошад.
Тақриз дар ҷаласаи кафедраи забоншиносй ва типологияи муқоисавии 

Донишгоҳи давлатии Кӯлоб ба номи Абуабдуллоҳи Рӯдакй аз “17” ноябри 

соли 2023, протоколи №4/3-1 муҳокима ва тасдиқ гардид.
Дар ҷаласаи кафедра иштирок доштанд: 19 нафар. Натиҷаи овоздиҳй: 
«тарафдор» -19 нафар, «муқобил» - нест, «бетараф» - нест.
Протоколи №4/3-1 аз 17-уми ноябри соли 2023.

Раиси ҷаласа:
номзади илми филология, и.в. дотсент, 
мудири кафедраи забоншиносӣ ва типологияи муқоисавии 
Донишгоҳи давлатии Кӯлаб ба номи
Абуабдуллоҳи Рӯдакӣ Гуламадшоев Шокиршо

/ Шерзодшоевич

Ташхисгарон:
номзади илми филология, и.в. дотсенти
кафедраи забоншиносӣ ва типологияи муқоисавии
Донишгоҳи давлатии Кӯлоб
ба номи Абуабдуллоҳи Рӯдакӣ <^-7^ Гулямов Ҳайдар

Қаландарович

доктори фалсафаи (PhD) аз рӯйи ихтисоси
филология, и.в. дотсенти кафедраи забонхри
хориҷии Донишгоҳи давлатии Кӯлобу'
ба номи Абуабдуллоҳи Рӯдакӣ д/ Саидзода Муҳаммад

Бегмурод
Котиби илмии ҷаласа:
номзади илми филология, и.в. дотсенти кафедраи 
забоншиносӣ ва типологияи муқоисавии / Z
Донишгоҳи давлатии Кӯлоб
ба номи Абуабдуллоҳи Рудаки Муродов Баҳриддин 

Раҳмонович
«Имзоҳои н.и.ф., Ш.Ш. Гуламадшоев, Ҳ.Қ. Гулямов, М.Б. Саидзода ва 
Б.Р. Муродов-ро тасди1у^кӯнйм>>:.

Сардори раёсати кад
махсуси ДДК ба номи А. Рудаки

УГ корхои
Амиров Файзуллохуҷа 
Азизович

«17» ноябри соли 2023

Суроғаи муассисаи пешбар:
735360, Ҷумҳурии Тоҷикистон, 
шаҳри Кӯлоб, хиёбони С. Сафаров, 16 
Тел: +992(83322) 2-35-06; +992(83322)2-35-09.
E-mail: info@kgu.tj;
Сомонаи расмӣ: www.kgu.tj.

